
 

REPUBLIKA E KOSOVËS 
REPUBLIKA KOSOVA – REPUBLIC OF KOSOVO 

 
GJYKATA THEMELORE PRIZREN 

 

1 (2)  

 2
0

2
4

:0
3

9
2

4
9

 

Numri i lëndës: 2024:039248 

Datë: 07.02.2024 

Numri i dokumentit:     05295600 

 

 

 

CP.nr.61/2024 

 

GJYKATA THEMELORE NË PRIZREN, Departamenti i Përgjithshëm, gjyqtari Sami Gashi, 

në çështjen juridike të përmbarimit sipas propozimit për përmbarim të kreditorit të përmbarimit 

Sh.S., nga Prizreni të cilin me autorizim e përfaqëson av. A.A., nga Prizreni, të paraqitur kundër 

debitorit të  përmbarimit, Drejtoria Komunale e Arsimit (DKA) – Komuna e Prizrenit, për 

përmbarimin e dokumentit të përmbarimit – Aktvendimit për dhënien e pagave përcjellëse, me 

numër 2411/21 të datës 06.09.2021 të Drejtorisë Komunale të Arsimit - Prizren, për shkak të 

kompensimit të dëmit në shumën prej 851.76 euro, jashtë seancës gjyqësore, me datë 07.02.2024, 

mori këtë: 

 

A K T V E N D I M 

 

I. HIDHET POSHTË si i palejuar propozimi për përmbarim i propozueses, Sh.S., nga Prizreni,  

e  të cilin me autorizim e përfaqëson av. A.A., nga  Prizreni 

 

II. Gjykata Themelore në Prizren, shpallet jo kompetente në pikëpamje lëndore që të procedoj 

në këtë çështje përmbarimore. 

A r s y e t i m 

 

Pranë kësaj gjykate propozuesja e përmbarimit Sh.S., nga Prizreni,  e  të cilin me autorizim e 

përfaqëson av. A.A., nga  Prizreni, ka paraqitur propozimin për përmbarim kundër debitorit të  

përmbarimit Drejtoria Komunale e Arsimit – Komuna e Prizrenit, për përmbarimin e dokumentit 

të përmbarimit - Aktvendimit për dhënien e pagave përcjellëse me numër 2411/21 të datës 

06.09.2021, për shkak të kompensimit në shumën prej 851.76 euro. Vlerësuar sipas detyrës 

zyrtare, në kuptim të nenit 5 paragrafi 6 të Ligjit 04/L-139 për Procedurën Përmbarimore dhe 

Ligjit për Ndryshimin dhe Plotësimin e Ligjit Nr.04/L-139 për Procedurën Përmbarimore, Ligji 

Nr.08/L-102, rezulton se Gjykata është kompetente të vendos në procedurën e përmbarimit dhe 

të zbatojë përmbarimin e vendimeve gjyqësore vetëm lidhur me çështjet nga e drejta familjare 

dhe kthimin e punëtorëve dhe shërbyesve civil në punë. Vendimet gjyqësore të cilat nuk janë të 

natyrës së cekur në nenin 5 paragrafi 6 dhe 7 nuk hyn në kompetencën lëndore të gjykatës për të 

vendosur në këtë procedurë të përmbarimit, e që në rastin konkret edhe pse dokumenti i 

propozuar për përmbarim është vendim përmbarues- Aktvendim i lëshuar nga Drejtoria 

Komunale e Arsimit – Komuna e Prizrenit,  nuk mund të përmbarohet pranë kësaj gjykate pasi 

që natyra ose lloji i kontestit është kompenzim nga marrëdhënia e punës dhe nuk hyn në domenin 

e kompetencës së gjykatës për vendosje, por që kompetencë për të zhvilluar këtë kompetencë ka 

Organi i Përmbaruesit Privat të licencuar në Republikën e Kosovës.  

 

Gjykata vendosi në kuptim të nenit 5 paragrafi 1 lidhur me paragrafin 6 dhe 7 të LPP-së (L/L-

139 dhe L/08-102) dhe nenit 3, 17 të LPP-së lidhur me nenin 19 dhe 392 të LPK-së.  

 

 

GJYKATA  THEMELORE  NË PRIZREN 

Departamenti i Përgjithshëm 

CP.nr.61/2024, datë 07.02.2024 

                                                                                                                                    Gjyqtari 

Sami Gashi 

 

 

KËSHILLË JURIDIKE : Kundër këtij aktvendimi, pala e pakënaqur ka të drejtë ankese, në 

afat prej 7 (shtatë) ditëve, nga dita e pranimit të të njëjtit, Gjykatës së Apelit në Prishtinë 

nëpërmjet kësaj gjykate. 

 

 

 

 

 

 

 

 

 

 

 

 

 

 

 


